
Durgadevi-Dashakam

து³ர்கா³தே³வீ-த³ஶகம்

ஜய மஹேஶ்வரீ விஶ்வ-தாரிணீ
த்வமஸி து³ர்க³தே-ர்த்⁴வம்ஸகாரிணீ ।

கலுஷ-ஹாரிணீ தை³த்யதா³ரிணீ
ஜய பராம்பி³கே ! த⁴ர்மதா⁴ரிணீ ॥ 1॥

த்வமஸி பா⁴ரதீ ப⁴க்தவத்ஸலா
ஜயஸி பார்வதீ ஸர்வ-புஷ்கலா ।

த்வமஸி வைஷ்ணவீ ஜிஷ்ணு-வந்தி³தா
விதர ஸந்மதிம் த்வம் மஹோர்ஜிதா ॥ 2॥

ப⁴க³வதீ ஶிவா த்வம் த்ரிஶூலிநீ
மஹிஷமர்தி³நீ ஸிம்ஹ-வாஹிநீ ।

ஜயஸி பை⁴ரவீ பூ⁴ரி-விக்ரமா
ஸுகருணாமயீ த்வம் மநோரமா ॥ 3॥

வ்ரு’ஜிந-ப⁴ஞ்ஜிநீ மஞ்ஜுளாநநா
ஸுஜந-ரஞ்ஜிநீ கஞ்ஜ-லோசநா ।

ஜக³தி பூஜிதா க³ர்வ-க³ஞ்ஜிநீ
ப⁴வது தே க்ரு’பா ஶாந்தி-ஶிஞ்ஜிநீ ॥ 4॥

ஜயஸி பாலிகா புண்ய-ஸத்க்ரு’தாம்,
த்வமஸி காலிகா கோ⁴ர-து³ஷ்க்ரு’தாம் ।

ஜயஸி சண்டி³கா சண்ட³-முண்ட³ஹா
த்வமிஹ ஶாம்ப⁴வீ த³ம்ப⁴-த³ர்பஹா ॥ 5॥

த⁴ரணி-ஶோத⁴நே த்வம் து⁴ரந்த⁴ரா
தவ ஶுபா⁴க³மே ஶோபி⁴தா த⁴ரா ।

அக⁴-விகா⁴திநீ ராக⁴வார்சிதா
பு⁴வி விபா⁴ஸி வை தி³வ்யபூ⁴ஷிதா ॥ 6॥

அஹமிகாங்கிதே மாமகாந்தரே
து³ரித-ஶங்கிதே பங்கிலோத³ரே ।

ப⁴வது தே த³யா-வாரி-ஸேசநம்,
ஜநநி ! மார்ஜநம் ப⁴க்தி-ஸர்ஜநம் ॥ 7॥

ஹர ஹரப்ரியே ! து:³க²மாபத³ம்,
விதர ஸௌப⁴க³ம் நௌமி தே பத³ம் ।

அப⁴யதா³யகம் நாம தே வரம்,
த³ஶபு⁴ஜே ! ப⁴ஜே தே³வி !ஸாத³ரம் ॥ 8॥

த்வமஸி பாவநீ பர்வ தாவகம்,
த³ஶஹராஸ்தி வை ஸ்வஸ்தி-பா⁴வகம் ।

கி³ரிஶ-ஸங்கி³நீ கௌ³ரி ! மங்க³ளா
குரு பதா³ர்பணம் தீ³ப்தமுஜ்ஜ்வலா ॥ 9॥

ஶரணவத்ஸலே ! ஶாரதோ³த்ஸவே
ஸ்மரணமேவ தே தாபஹம் ப⁴வே ।

தவ ஶுபா⁴ஸ்பதே³ பா⁴ஸ்வரே பதே³
ப்ரணதிரஸ்து மே தே³வி ! ஶம்-ப்ரதே³॥ 10॥

(இதி ஶ்ரீஹரேக்ரு’ஷ்ணமேஹேர-ப்ரணீதம் து³ர்கா³தே³வீ-த³ஶகம் ஸம்பூர்ணம் ।)
(ச²ந்தோ³மஞ்ஜரீ-வர்ணிதா இந்தி³ரா இதி ச²ந்த³ஸா விரசிதம் ।
பா⁴க³வத-“கோ³பீகீ³தம்”அநேந ச²ந்த³ஸா ப்ரணீதமஸ்தி ।)
– ரசயிதா : டா³ॅஹரேக்ரு’ஷ்ண-மேஹேர:

